ՄԱՏԱԿԱՐԱՐՄԱՆ ՊԱՅՄԱՆԱԳՐԻ ԿՆՔՄԱՆ ԸՆԹԱՑԱԿԱՐԳ ԵՎ ԱՆՀՐԱԺԵՇՏ ՓԱՍՏԱԹՂԹԵՐ

1. ՄԱՏԱԿԱՐԱՐՄԱՆ ՊԱՅՄԱՆԱԳՐԻ ԿՆՔՄԱՆ ՆՊԱՏԱԿՈՎ ԴԻՄՈՒՄԻ ՆԵՐԿԱՅԱՑՄԱՆ ԵՎ ՏԵՂԵԿԱՏՎՈՒԹՅԱՆ ՏՐԱՄԱԴՐՄԱՆ ԿԱՐԳԸ 

1.1 Մատակարարման պայմանագիրը՝ Մատակարարի և Սպառողի միջև կնքվող (կնքված)՝ էլեկտրական էներգիայի մատակարարման պայմանները սահմանող փաստաթուղթ է։
1.2 Սպառողի նախաձեռնությամբ Երաշխավորված մատակարարի փոխարեն այլ Մատակարարի ընտրությունը կամ ընտրված Մատակարարի փոփոխությունն իրականացվում է ԷՄԱ կանոնների համաձայն՝ օրացուցային տարվա ընթացքում ոչ ավելի, քան 4 անգամ։
1.3 Սպառողը Մատակարարման պայմանագիր կնքելու՝ իր կողմից հայցվող ժամկետից առնվազն 10 աշխատանքային օր առաջ Մատակարարին ներկայացնում է դիմում՝ 3․2-րդ կետում ներկայացված պահանջվող փաստաթղթերը։
1.4 Մատակարարը Սպառողի դիմումն ստանալուց հետո վերջինիս հետ Մատակարարման պայմանագիր կնքելու մտադրության բացակայության դեպքում, մեկ աշխատանքային օրվա ընթացքում տեղեկացնում է Սպառողին, իսկ այդպիսի մտադրության դեպքում վերջինիս տրամադրում է՝
· Մատակարարի փոփոխման գործընթացի տևողության և պայմանների մասին տեղեկություն,
· էլեկտրական էներգիայի մատակարարման պայմանագրի նմուշը,
· տեղեկացնում է Երաշխավորված մատակարարի փոխարեն այլ Մատակարար ընտրելու դեպքում դադարում է Պայմանագրով էլեկտրական էներգիայի երաշխավորված մատակարարումը, ինչը չի ազատում Սպառողին Պայմանագրով ստանձնած պարտավորությունների կատարումից, իսկ դրանց խախտման դեպքում` սահմանված պատասխանատվությունից:
1.5 Սպառողը, նախքան Մատակարարման պայմանագրի կնքումը, Մատակարարի ներկայացրած պայմաններին չհամաձայնելու դեպքում իրավունք ունի հրաժարվել դիմումից:

2. ՍՊԱՌՈՂԻՆ ՄԱՏԱԿԱՐԱՐԻ  ՀԱՇՎԵԿՇՌՄԱՆ ԸՆԴԳՐԿԵԼՈՒ ԵՎ ՄԱՏԱԿԱՐԱՐՄԱՆ ՊԱՅՄԱՆԱԳՐԻ ԿՆՔՄԱՆ ՀՆԱՐԱՎՈՐՈՒԹՅԱՆ ՍՏՈՒԳՄԱՆ ԸՆԹԱՑԱԿԱՐԳ

2.1 Մատակարարի և Սպառողի միջև Մատակարարման պայմանագրի կնքման համաձայնության առկայության դեպքում Մատակարարը տվյալ Սպառողին իր հաշվեկշռման խմբում ընդգրկելու հնարավորության պարզման նպատակով ԷՄՇ կանոնների համաձայն՝ դիմում է Շուկայի օպերատորին։
2.2 Մատակարարը, ԷՄՇ կանոնների համաձայն, իր հաշվեկշռման խումբ Սպառողին ընդգրկելու հնարավորության վերաբերյալ Շուկայի օպերատորից՝
· դրական դիրքորոշում ստանալու դեպքում` այդ պահից 2 աշխատանքային օրվա ընթացքում Սպառողի հետ կնքում է Մատակարարման պայմանագիր՝ տեղեկացնելով Բաշխողին և Շուկայի օպերատորին.
· բացասական դիրքորոշում ստանալու դեպքում՝ այդ պահից 1 աշխատանքային օրվա ընթացքում գրավոր մերժում է Մատակարարման պայմանագրի կնքման մասին Սպառողի դիմումը՝ համապատասխան հիմնավորումներով։

3. ՄԱՏԱԿԱՐԱՐՄԱՆ ՊԱՅՄԱՆԱԳՐԻ ԿՆՔՄԱՆ ՀԻՄՆԱԿԱՆ ՔԱՅԼԵՐԸ

3.1 Նախապատրաստում և բանակցություններ․Կողմերը հստակեցնում են մատակարարման պայմանները՝ ժամկետները և գինը։
3.2 Անհրաժեշտ փաստաթղթերի հավաքագրում․
1) Երաշխավորված մատակարարի սպառողների դեպքում՝
· Բաշխողի հետ կնքված Պայմանագիր պայմանագրի պատճենը,
· Իրավաբանական անձանց պետական գրանցման վկայականի պատճենը (կամ քաղվածք),
· Հարկ վճարողի հաշվառման համարը (ՀՎՀՀ),
· Հաշվառքի սարքերի վերաբերյալ տեղեկատվություն,
· Ենթասպառողների վերաբերյալ տեղեկատվություն՝ դրանց առկայության պարագայում,
· Տեղեկություն նախորդ օրացուցային 1 տարվա ընթացքում սպառված էլեկտրական էներգիայի քանակների վերաբերյալ,
· Դիմում Մատակարարման պայմանագիր կնքելու վերաբերյալ։
2) Ինքնավար էներգաարտադրող հանդիսացող սպառողի դեպքում՝ 
· Երաշխավորված մատակարարի հետ կնքված  էլեկտրական էներգիայի փոխհոսքերի մասին պայմանագրի պատճենը,
· Իրավաբանական անձանց պետական գրանցման վկայականի պատճենը (կամ քաղվածք),
· Հարկ վճարողի հաշվառման համարը (ՀՎՀՀ),
· Տեղեկություն նախորդ օրացուցային 1 տարվա ընթացքում սպառված և առաքված էլեկտրական էներգիայի քանակների վերաբերյալ,
· Հաշվառքի սարքերի վերաբերյալ տեղեկատվություն,
· Դիմում  հաշվեկշռման խմբին միանալու մասին։
3) Այլ մատակարարի սպառողի դեպքում՝ 
· Բաշխողի հետ կնքված Պայմանագիր պայմանագրի պատճենը,
· Իրավաբանական անձանց պետական գրանցման վկայականի պատճենը (կամ քաղվածք),
· Հարկ վճարողի հաշվառման համարը (ՀՎՀՀ),
· Հաշվառքի սարքերի վերաբերյալ տեղեկատվություն,
· Ենթասպառողների վերաբերյալ տեղեկատվություն՝ դրանց առկայության պարագայում,
· Տեղեկություն նախորդ օրացուցային 1 տարվա ընթացքում սպառված էլեկտրական էներգիայի քանակների վերաբերյալ,
· Տեղեկատվություն նախորդ մատակարարի հետ մատարարման պայմանագրի խզման ժամկետների վերաբերյալ,
· Դիմում Մատակարարման պայմանագիր կնքելու վերաբերյալ։
3.3  Սպառողին Մատակարարի հաշվեկշռման խմբում ընդգրկելու և մատակարարման պայմանագրի կնքման հնարավորության ստուգում
3.4 Պայմանագրի կնքում. Գրավոր պայմանագրի կնքում՝ նշելով բոլոր էական պայմանները և կողմերի պատասխանատվությունը։

